
AKASHVANI AIZAWL 

REGIONAL  NEWS BULLETIN 

HEADLINES  ( EVENING ) 

 

1.   Ni 2 awh Mizoram Legislative Assembly Session fur thutkhawm chu vawiin 

khan tiamchin awm lovin Speaker in a titawp.   

 

 

2.   Larsap General (Retd) Vijay Kumar Singh an vawiin khan Mamit a tlawh. 

 

 

3.  Prime Minister Narendra Modia chuan PM Jan Dhan Yojna chuan 

ramchhung mipuite sum chetvel danah huapzo takin insiamthatna a 

thlen a ti. 

 

 

4.   Prime Minister Narendra Modia chuan India-Japan Annual Summit 

vawi 15-na hmang turin zaninah Japan-ah a kal dawn. 

 

<><><> 

 

SESSION ADJOURNED SINE DIE 

 

Ni 2 awh Mizoram Legislative Assembly Session fur thutkhawm chu vawiin 

khan tiamchin awm lovin Speaker in a titawp.   

 

Speaker Pu Lalbiakzama kaihhruaia ni 2 awh Assembly fur thutkhawmah ah 

hian, star question 350 lut zingah zawhna 342 pawm a ni a, House ah zawhna 5 

chhan niin chhan hmanloh 35 a awm a ni. Unstarred question ah zawhna 105 lutin 

zawhna 97 admit ani. 

 

House dawhkanah report 19 dah niin official Resolution pakhat - Mizorama 

Forest (Conservation) Amendment Act hmanna tur put luh chu House in lungrual 

takin a pawm a, lehkha pawimawh 13 pharh a ni a, Government Bill 4 lut te pass vek 

a ni bawk. Bill pass tak te hi, Minister Pu K. Sapdanga’n a put luh -  The Mizoram 

Local Bodies Ombudsman Bill, 2025 : Minister Pu Lalghinglova Hmar bill put luh - 

The Mizoram Private Placement Agencies (Regulation) (Amendment) Bill, 2025. 

Minister Pi Lalrinpuii putluh Mizoram Prohibiton of Beggary Bill leh Mizoram 

(Land Revenue) (Amendment) Bill, 2025 te pass a ni. 

 

Speaker Pu Lalbiakzama chuan session zawhna te chhang hma thin turin Dept 

official te a chah a, tun hi vawi 3 sawina leh house kaltlanga ngenna siam tum 3-na a 

ni a ti. 

 

(BYTE) 

 



Opposition Leader Pu Lalchhandama Ralte chuan sessiona an tih tur list of 

business chu a hma zan dar 12 ah pawh an la hmu thei lo thin tih sawiin hei hi 

ngaihmawhawm a tih thu leh Chief Secy kaltlanga a chhang tlai thin dept te pawh 

zilhhau hial a ngai dawn a ni a ti a, hetiang hian house a ti bawrhbang thei a ni a ti. 

  

<><><> 

SESSION-JAL JEEVAN MISSION 

 

Public Health Engineering Department changtu Minister Prof Lalnilawma’n 

Jal Jeevan Mission-ah Mizoram in Project 852 a thawk a, Scheme 842 chu a takah 

zawh a ni tawh a ti. 

 

Vawiin sessiona zawhna chhangin Pu Lalnilawma chuan JJM hnuaiah fund 

hmuh kim a la nih loh avangin scheme zawh tawh 842 zing a 368 hi financially a la 

zawhloh a ni a ti a, ramchhungah Mizoram chu ti tha zingah an tel tih a sawi. 

 

Prof Lalnilawma chuan nikum March thla ah Jal Jeevan Mission chu Sawrkar 

laipuiin a ti tawp tih sawiin, bill tang a awm nual a, hetihlai hian tunhnaiah Sawrkar 

laipuiin 2028 thleng a pawhsei leh avangin Department in bill tang leh thil tul 

buaipui turin theihtawp an chhuah a ti a, Department bill tang cheng vaibelchhe 110 

vel a awm thu sawiin Sawrkar laipuiin an pek thuai an beisei a ti. 

 

Minister chuan Jal Jeevan Mission zawh tawhna zinga khaw 45 te chuan tui 

harsatna an la tawk a ti a, hmun hrang hrangah thawktu indaihlohna avanga harsatna 

an tawk mek tih sawiin theihtawp an chhuah mek a ti. 

 

<><><> 

SESSION-PHE 

 

PHE Department changtu Minister Prof. Lalnilawma'n tunhnaia Aizawla tui 

tlakhniam chhan zinga pakhat chu tui nu a ni tih sawiin,  tuinu tehnaah chuan NTU 5 

chin chu in theih a nih laiin tukina an tehnaah chuan NTU 885 a ni a ti a, phase 3 an 

pump theih leh hma chu Aizawlin tui hnianghnarin an nei leh dawn rih lo a ti. 

 

He thu hi vawiina Assembly Session-a zawhna leh chhanna hunah sawiin, 

Minister Prof. Lalnilawma chuan phase 1 leh phase 2 in a theih ang bera tam tui a 

pump in nikhatah 34.8 MLD a pump thei a, chutihlaiin nikhata Aizawla khamkhawp 

tui an mamawh chu 80 MLD a ni a ti a, phase 3 (Sipmiu pipe) chu June ni 2 khan 

leitlahniamin a elh chhia a, hmala turin an inbuatsaih mek tih sawiin, phase 3 an 

pump theih leh hma chu Aizawlin tui hnianghnarin an nei leh dawn rih lo tih a sawi 

a ni. 

 

Byte: Prof. Lalnilawma  

 

Minister chuan PWD-in kawng an siamthat hnu lawkah PHE-in an lai chhiat 

leh mai thin pumpelhna turin PWD leh PHE te chu thawk hova inbe tlang turin 

Department lamin hma an la mek tih a sawi a, hetihrual hian thawhho hleih theih loh 

chang pawh a awm a ti a, roadroller-in kawng a siamin, kawngpui hnuaia PHE pipe 



upa tawh tak tak te a tihchhiat thin avangin kawngsiam hnuah pipe siamtha tura 

kawng laih chhiat a ngai leh thin tih a sawi a ni. 

 

<><><> 

GOVERNOR VISIT MAMIT 

 

Larsap General (Retd) Vijay Kumar Singh an vawiin khan Mamit a tlawh a,  

Mamit a Sorkar department hrang hrang hotute leh tlawmngai pawl hruaitute a 

kawm. 

 

Larsap chuan hmeichhia, naupang, thalai, loneitute leh miretheite tan Sawrkar 

laipuiin scheme tha tak tak a siam thu sawiin, hengte hian hamthatna dawng tur dik 

takte a thlen theih nana theihtawp chhuah turin department hotute a chah a, Mamit 

district chu India ram a district hnufual dawnkan ngai Aspirational district anih 

angin district chawikanna tur hmasawnna hna tam tak a lokal a, hemi hmang hian 

Mamit district in hmasawnna tam tak a hmuh ngei theihna turin sorkar department 

hotute chu hna thawk turin a chah bawk a ni. 

 

He hunah hian Mamit Bawrhsap Pu K Laltlawmlova chuan Mamit district 

dinhmun leh Aspirational district hnuaia hmalakna hrang hrangte a tarlang a ni. 

 

Larsap in Sorkar department hotute a kawm zawh hian Mamit a tlawmngai 

pawl hrang hrang, Political party, Joint VC, MZP hruaitute leh sipai bang (Ex 

servicemen) te a kawm bawk a, Tlawmngai pawl hruaitute hian Mamit district 

chhung inkalpawhna kawng that tawk loh vanga harsatna te, National Highway 108 

kawng chhia chungchangte leh an harsatna dangte ziakin Larsap hnenah hian an lo 

thlen a ni. 

 

Larsap hian Aspirational district hnuaia hmalakna thenkhat te a tlawh bawk a 

ni. 

 

<><><> 

11 YRS OF PMJDY 

 

Sorkar laipui hmalakna hnuaia pawisa ngai lova Bank account hawn theihna, 

Pradhan Mantri Jan Dhan Yojana hnuaiah Mizoramah mi nuai 4 chuangin account 

an hawng tawh. 

 

Akashvani Aizawl zawhna chhangin, SBI State level Bankers committee, Co-

ordinator SLBC Lalphanglo Tusing chuan PMJDY account chu kum 2015 June ni 

30 atangin Mizoramah hawn tan a ni a ti a, Portal-a a lan danin, SBI Mizoramah 

mipa account nuai 1, sing, 8, sang 7, 665, hmeichhia nuai 2, sing 1, sang 5, 414, a 

vaiin account nuai 4, sang 3 leh 79 an hawng tawh a ti a, Prime Minister scheme leh 

Insurance tih theih te vantlang mipuite hnena hrilh hre turin, July ni 1 atanga 

September ni 30 thleng awh tur, thla 3 daih, 3 months financial inclusion saturation 

campaign chu ram pum huapa neih mek a ni tih sawiin, Mizoram district 11 ah te 

pawh neih mek a ni a ti a, campaign neih chhung hian Mizoramah PMJDY account 

1,339 an hawn belh tih sawiin, Mizo mipuite chu Sorkar lakpui hmalakna hnuaia 



Bank account hawn theih tha tak tak, PMJDY, PMJJBY, PMSBY, APY, Re-KYC 

leh Insurance te chu hmang tangkai ve turin a sawm a ni. 

 

Byte: Lalphanglo Tusing 

 

Pradhan Mantri Jan Dhan Yojana hi kum 2014 August ni 28 khan Prime 

Minister Pu Narendra Modi chuan hawngin, kum 11 chhungin ram pumah account 

vbc 56 hawn a ni tawh a, chung zinga zaa 56 chu hmeichhiate tana hawn niin, hmun 

3-a thena hmun 2 chu khawpui pawn, Rural leh Semi Urban a cheng te tana hawn a 

ni. 

 

<><><> 

AIR NEWS ON SOCIAL MEDIA 

 

Chanchinthar hi Akashvani Aizawl atanga puan a ni a. AIR News Aizawl 

Youtube Channel, All India Radio News Aizawl Facebook page leh 

newsonair.gov.in ah te chanchinthar hi ngaihthlak leh chhiar theih a dah a ni. 

 

Naktuk zing dar 7 leh a chanve-ah Chanchinthar  puan leh a ni ang. 

 

<><><> 

PM  JAN DHAN  

 

Prime Minister Narendra Modia chuan PM Jan Dhan Yojna chuan 

ramchhung mipuite sum chetvel danah huapzo takin insiamthatna a 

thlen a ti. Vawiin Jan Dhan Yojana kum 11 tlin niah he thu hi social 

media ah sawiin Pu Modia chuan Jan Dhan hmangin mi tam tak nun 

thlak danglam a ni a ti a. Ramchhung hmun kilkhawr ber amite pawhin 

awlsam takin bank account an neih theih phah thu sawiin hei hi PM Jan 

Dhan hmanga ramin hmasawnna kawng a zawh dan entirtu a ni a ti a.  

Mipuite an hma hun tur siam a dik taka an nun theih nan kawng a sial 

sak tih a sawi bawk. 

 

PM Modia hian kum 2018 February ni 7 Parliament Budget 

Session ah Jan Dhan Account chungchang hetiang hian a sawi.  

 

<><><> 

PM IN JAPAN 

 

Prime Minister Narendra Modia chuan India-Japan Annual Summit 

vawi 15-na hmang turin zaninah Japan-ah a kal dawn. Tun tum hi Japan 

a tlawh vawi 8-na tur a ni a.Japan Prime Minister Shigeru Ishiba nen 

Summit an tel vawikhatna tur a ni a. External Affairs ministry 

thuchhuah danin ram pahnih hruaitute hian Special Strategic and Global 

Partnership chungchang an sawidun dawn a. Heng zingah hian ralthuam 

leh venhimna lamte, sumdawnna leh eibarzawnna, technology leh 

ngaihtuahna thar hman bakah mipuite inpawhna tura hmalakna te an 

ngaihtuah ang.  

 



Prime Minister Modia hian Japan ah ni hnih a cham hnuin August 

ni 31 hian China a pan leh ang.  

 

 

<><><> 

PM  MANN KI BAAT  

 

Prime Minister Narendra Modi chuan Pathianni chawhma dar 11 

hian 'Mann Ki Baat’ programme-ah ram chhung leh ram pawn mipuite 

hnenah thu a sawi leh dawn a, Tun tum ami hi  a tum 125-na tur a ni 

ang.  

 

He programme hi Akashvani leh Doordarshan network pumpui,  

AIR News website leh Newsonair mobile app-ah te tihchhuah a ni ang a,  

AIR News, DD News, PMO, leh Information and Broadcasting 

Ministry-a YouTube channel-ah live-stream a ni bawk ang.  

 

<><><> 

 


